
 
 
 

PWYLLGOR CRAFFU ADDYSG GYDOL OES – 
14 CHWEFROR 2023 

 
 

PWNC: RHAGLEN CYMUNEDAU DYSGU CYNALIADWY – BAND B – 
DIWEDDARIAD 

 
ADRODDIAD GAN:  CYFARWYDDWR CORFFORAETHOL – ADDYSG A 

GWASANAETHAU CORFFORAETHOL 
 

 
 
1. DIBEN YR ADRODDIAD  
 

1.1 Diben yr adroddiad yw rhoi'r wybodaeth ddiweddaraf i'r Aelodau am raglen Band B 
Cymunedau Dysgu Cynaliadwy (Ysgolion a Cholegau'r 21ain Ganrif gynt), sy'n 
weithredol rhwng 2019 a 2026. 

 
 

2. CRYNODEB 

 
2.1 Mae'r adroddiad yn rhoi'r wybodaeth ddiweddaraf i'r Aelodau am sefyllfa bresennol 

Rhaglen Band B Cymunedau Dysgu Cynaliadwy. 
 
2.2 Y cynlluniau a nodwyd ar gyfer Camau 1 a 2 y rhaglen Band B yw: 
 

 Adeilad newydd ar gyfer Ysgol Gymraeg Cwm Gwyddon ar safle hen Ysgol 

Uwchradd Cwmcarn. 

 Estyniad i Ysgol a Chanolfan Adnoddau Cae'r Drindod. 
 Uno Ysgol Iau Llancaeach ac Ysgol Fabanod Llanfabon i greu darpariaeth 

Ysgol Gynradd newydd. 

 Adeilad newydd ar gyfer Ysgol Gynradd Plasyfelin ar y safle presennol. 

 Sefydlu Canolfan i Ddisgyblion Agored i Niwed (Uned Cyfeirio Disgyblion) ar 
safle hen Ysgol Gyfun Pontllan-fraith. 

2.3 Bydd swyddogion yn sicrhau bod yr Aelodau'n cael yr wybodaeth ddiweddaraf yn 
rheolaidd ynglŷn â phob agwedd ar y cynigion e.e. cyllid, achos busnes, 
cymeradwyaeth Gweinidogion, y broses ymgynghori ac ati. 

  



3. ARGYMHELLION  

 

3.1 Mae gofyn i'r Aelodau nodi'r wybodaeth sydd yn yr adroddiad. 
 

 
4. RHESYMAU DROS YR ARGYMHELLION 

 
4.1 Sicrhau bod yr Aelodau'n cael yr wybodaeth ddiweddaraf am gynnydd rhaglen Band 

B Cymunedau Dysgu Cynaliadwy. 
 
 
5. YR ADRODDIAD 
 
5.1 Mae'r Rhaglen Cymunedau Dysgu Cynaliadwy yn rhaglen buddsoddi cyfalaf 

strategol fawr, hirdymor sy'n cynorthwyo prosiectau adeiladu cyfalaf ar raddfa fawr 
ledled Cymru. Y nod yw cyflawni trawsnewid addysgol trwy wella adeiladau ysgolion 
a'u datblygu fel canolfannau dysgu i gwrdd ag anghenion Addysgol a Chymunedol yr 
21ain Ganrif.  

 
5.2 Mae'r Rhaglen yn canolbwyntio adnoddau ar yr ysgol iawn, yn y lle iawn, o'r 

blynyddoedd cynnar hyd at ôl-16, gyda chyllid yn cael ei ddarparu ar y cyd gan 
Lywodraeth Cymru ac Awdurdodau Lleol.  

 
5.3 Nodau allweddol rhaglen fuddsoddi Band B Cymunedau Dysgu Cynaliadwy, wedi'u 

hamlinellu gan Lywodraeth Cymru, yw: 
 

 Amcan Buddsoddi Un – darparu seilwaith addysgol effeithlon ac effeithiol a fydd yn 
bodloni'r galw presennol am leoedd a'r galw yn y dyfodol. 
 

  I gynnwys: 
o Y nifer cywir o leoedd ar gyfer darparu addysg cyfrwng Cymraeg a Saesneg 
o Mynd i'r afael â materion digonolrwydd lle bo'n berthnasol 
o Lleihau ôl-gostau cynnal a chadw ar gyfer yr ysgolion 
o Gweithio tuag at Adeiladau Sector Cyhoeddus Sero-Net yn unol ag 

Ymrwymiadau Lleihau Carbon Llywodraeth Cymru 
 

 Amcan Buddsoddi Dau – defnyddio seilwaith ac adnoddau i'r eithaf i ddarparu 
gwasanaethau cyhoeddus ar gyfer ein cymunedau.  
 
Bydd hyn yn cynnwys:  

o sicrhau hyblygrwydd ein hasedau fel bod cymaint â phosibl o ofod a 
chyfleusterau ar gael i'n rhanddeiliaid. 

 
5.4 Camau 1 a 2 Band B  

 
5.4.1  Mae'r prosiectau a nodwyd fel rhan o Gamau 1 a 2 y rhaglen Band B yn cynnwys: 
 

 Adeilad newydd ar gyfer Ysgol Gymraeg Cwm Gwyddon ar safle hen Ysgol 
Uwchradd Cwmcarn, gyda lle ar gyfer 420 o ddisgyblion yn ogystal â 
meithrinfa 

 Estyniad i Ysgol a Chanolfan Adnoddau Cae'r Drindod 

 Addasu ac adnewyddu adeilad yr hen ysgol ramadeg ar safle hen Ysgol 
Uwchradd Pontllan-fraith i gynnwys Canolfan i Ddysgwyr Agored i Niwed 
(Uned Cyfeirio Disgyblion) 



 Uno Ysgol Iau Llancaeach ac Ysgol Fabanod Llanfabon trwy ehangu safle 
presennol Ysgol Fabanod Llanfabon, gyda lle ar gyfer 275 o ddisgyblion yn 
ogystal â meithrinfa 

 Adeilad newydd ar gyfer Ysgol Gynradd Plasyfelin ar dir safle presennol yr 
ysgol, gyda lle ar gyfer 420 o ddisgyblion yn ogystal â meithrinfa 

 
5.4.2 Cam 1 – Ysgol Gymraeg Cwm Gwyddon 
 

Adeilad newydd ar gyfer Ysgol Gymraeg Cwm Gwyddon ar safle hen Ysgol 
Uwchradd Cwmcarn, gyda lle ar gyfer 420 o ddisgyblion yn ogystal â meithrinfa, gofal 
plant a Chanolfan Adnoddau Arbennig. Bydd y cyfleusterau newydd hefyd ar gael i'w 
defnyddio gan y gymuned ehangach. 
 
Dechreuodd y Contractwr ar y safle ar 3 Hydref 2022 ac mae'r cyfnod adeiladu wedi 
dechrau. Y dyddiad cwblhau disgwyliedig yw mis Medi 2023, yn amodol ar y tywydd. 
Mae'r holl waith dur wedi'i orffen ac mae dalennau'r to ar fin cael eu gosod. Mae 
cyfarfodydd wedi'u cynnal gyda Swyddogion, cynrychiolwyr o'r Ysgol a'r Contractwr 
er mwyn rhoi diweddariad ar gynnydd a threfnu sesiynau gyda disgyblion yr ysgol fel 
rhan o elfen gwerth cymdeithasol y cynllun. 

 
5.4.3 Cam 1 – Estyniad i Ysgol a Chanolfan Adnoddau Cae'r Drindod 

 
Estyniad deulawr newydd i adeilad presennol Ysgol a Chanolfan Adnoddau Cae'r 
Drindod i wneud lle ar gyfer 80 o ddisgyblion ychwanegol gyda chyfleusterau 
ychwanegol at ddefnydd yr ysgol a'r gymuned ehangach. 
 
Ar hyn o bryd, mae swyddogion yn cynnal ymarfer cwmpasu ar gyfer partner cyflawni 
i sicrhau bod y dyddiad cwblhau, sef mis Medi 2024, yn cael ei fodloni.  

 
Mae dyddiadau cwblhau yn amodol ar gymeradwyaeth cynllunio, cyflwyno achos 
busnes a dylanwadau allanol. 

 
5.4.4 Cam 2 – Ysgol Iau Llancaeach ac Ysgol Fabanod Llanfabon 
 

  Uno Ysgol Iau Llancaeach ac Ysgol Fabanod Llanfabon trwy ehangu ac adnewyddu 
safle presennol Ysgol Fabanod Llanfabon i wneud lle ar gyfer yr Ysgol Gynradd 3-11 
newydd gyda lle ar gyfer 275 o ddisgyblion yn ogystal â meithrinfa, gyda dyddiad 
cwblhau disgwyliedig ym mis Gorffennaf 2025. 

 
Mae dyddiadau cwblhau yn amodol ar gymeradwyaeth cynllunio, cyflwyno achos 
busnes a dylanwadau allanol. 

 
5.4.5 Cam 2 – Ysgol Gynradd Plasyfelin  
  
 Ysgol newydd a mwy o faint ar gyfer Ysgol Gynradd Plasyfelin ar dir safle presennol 

yr ysgol, a fydd yn cynnwys rhagor o leoedd ar gyfer hyd at 420 o ddisgyblion, 
ynghyd â darpariaeth feithrin a chyfleusterau chwaraeon amlddefnydd ychwanegol 
sydd ar gael i'r ysgol a'r gymuned ehangach eu defnyddio, gyda dyddiad cwblhau 
disgwyliedig ym mis Gorffennaf 2025. 

 
Mae dyddiadau cwblhau yn amodol ar gymeradwyaeth cynllunio, cyflwyno achos 
busnes a dylanwadau allanol. 

 
5.4.6 Cam 2 – Canolfan i Ddysgwyr Agored i Niwed 



 
  Addasu ac adnewyddu adeilad yr hen ysgol ramadeg ar safle hen Ysgol Uwchradd 

Pontllan-fraith a datblygu darpariaeth a chyfleusterau chwaraeon pwrpasol i 
ddisgyblion a fydd hefyd ar gael i'r gymuned ehangach y tu allan i oriau ysgol. 

 
 Mae'r broses gynllunio wedi cychwyn, ac mae disgwyl iddi ddod i ben ddiwedd mis 

Chwefror 2023. Yn amodol ar gymeradwyaeth cynllunio, bydd y gwaith yn dechrau ar 
y safle ym mis Awst 2023, gyda dyddiad cwblhau disgwyliedig ym mis Awst 2024. 

 
Mae dyddiadau cwblhau yn amodol ar gymeradwyaeth cynllunio, cyflwyno achos 
busnes a dylanwadau allanol. 

 
5.5 Mae'r Tîm Cymunedau Dysgu Cynaliadwy wrthi'n paratoi opsiynau ar gyfer cam 

nesaf y cynlluniau, a bydd adroddiad pellach yn cael ei ddarparu i'r Aelodau maes o 
law. 

 
5.6 Casgliad   

Mae gofyn i'r Aelodau nodi'r wybodaeth sydd wedi'i darparu ar gyfer pob cynnig. 
 
 

6. RHAGDYBIAETHAU 
 
6.1 Nid oes unrhyw ragdybiaethau wedi'u gwneud mewn perthynas â'r adroddiad hwn 

gan mai diweddariad ydyw ar gynnydd prosiectau unigol.  

 
7. CRYNODEB O'R ASESIAD EFFAITH INTEGREDIG  

 
7.1  Nid yw hyn yn ofynnol gan fod yr adroddiad hwn er gwybodaeth yn unig 
 
 
8. GOBLYGIADAU ARIANNOL 

  
8.1 Ar hyn o bryd, mae grymoedd y farchnad yn dangos cynnydd sylweddol mewn 

chwyddiant yn y sector adeiladu. Mae hyn yn cael ei adolygu'n fanwl, ond mae'n 
bosibl y bydd y costau amcanol presennol ar gyfer y Rhaglen Cymunedau Dysgu 
Cynaliadwy yn newid. Bydd yr Aelodau'n cael yr wybodaeth ddiweddaraf wrth i 
faterion fynd rhagddynt. 

 
 
9. GOBLYGIADAU PERSONÉL 

 
9.1 Bydd hyn yn ddibynnol ar gynigion penodol a bydd yn cael ei ystyried fel rhan o'r 

broses 
 
 
10. YMGYNGHORIADAU 

 
10.1 Cafodd yr adroddiad drafft ei ddosbarthu fel sydd wedi'i nodi isod. Mae'r holl 

sylwadau a ddaeth i law wedi'u hadlewyrchu yn y fersiwn hwn o'r adroddiad. 
 
 
 
11. PŴER STATUDOL  

 



11.1 Cod Trefniadaeth Ysgolion 2018 (Llywodraeth Cymru)  
Deddf Safonau a Threfniadaeth Ysgolion (Cymru) 2013  

 
 
Awdur:  Andrea West, Rheolwr Cymunedau Dysgu Cynaliadwy 
  
Ymgyngoreion:  Christina Harrhy, Prif Weithredwr  

Richard Edmunds, Cyfarwyddwr Corfforaethol – Addysg a 
Gwasanaethau Corfforaethol  
Dave Street, Cyfarwyddwr Corfforaethol – Gwasanaethau 
Cymdeithasol  
Mark S Williams, Cyfarwyddwr Corfforaethol – yr Economi a'r 
Amgylchedd 
Y Cynghorydd Carol Andrews, Aelod Cabinet dros Addysg a 
Chymunedau  
Y Cynghorydd Teresa Parry, Cadeirydd y Pwyllgor Craffu Addysg  
Sue Richards, Pennaeth Trawsnewid 
Steve Harris, Pennaeth Gwasanaethau Ariannol a Swyddog Adran 
151 
Keri Cole, Prif Swyddog Addysg 
Sarah Ellis, Arweinydd Cynhwysiant ac Anghenion Dysgu Ychwanegol  
Sarah Mutch, Rheolwr y Blynyddoedd Cynnar 
Paul Warren, Arweinydd Strategol ar gyfer Gwella Ysgolion 
Jane Southcombe, Rheolwr Gwasanaethau Ariannol 
Lynne Donovan, Pennaeth Gwasanaethau Pobl 
Anwen Cullinane, Uwch Swyddog Polisi – Cydraddoldeb a'r Gymraeg 
Rob Tranter, Pennaeth y Gwasanaeth Cyfreithiol a Swyddog Monitro 
Ros Roberts, Rheolwr Gwella Busnes 
Ben Winstanley, Pennaeth Gwasanaethau Tir ac Eiddo 
Steve Pugh, Rheolwr Cyfathrebu Corfforaethol 

 
 
  

 
Papurau cefndir: 
 
Dim   


